
Når eg det siste året har snakka
med folk om Matias Orheim, har eg
som oftast fått gjenkjennande nikk
og blikk. Dei hugsar at Orheim var i
bedehuset i deira bygd, at han var
blind og spelte på glas eller at han
budde heime hos foreldra deira
nokre dagar. Han blir hugsa som
ein kjendis frå den gongen, ein som
sette spor, og rørte dei med opp
levingar dei ikkje hadde hatt før.

Nettopp det å røre folk med opp
levingar dei ikkje har hatt før, er
visjonen til Sogn og Fjordane Tea
ter (SoFt). Overskrifta for teater
året 2010 er Historier herifrå, og ei
av desse historiene handlar om
Matias og Marie Orheim.

Norvald Tveit fortener takk for at
han gav meg idéen til denne fram
syninga, og fordi han kvitterte med
å skrive manus saman med tid
legare teatersjef Mette Brantzeg.
Det er ei glede å ønske Mette vel
koma tilbake til SoFt saman med
scenografen Erik Annar Evensen
og eit flott ensemble med skode
spelarar, songarar og musikarar.
Ein særskilt velkomst fortener dei
som debuterer ved SoFt denne
gongen - Liv-Jorun Bergset og
Randi-Merete Roset.

Historia om Matias og Marie
Orheim handlar om menneske

med eit styrande katt som aldri gir
opp, og som'trass store hinder når
måla sine. Slike menneske minner
om maratonløparar som spring
med eit smil om munnen i det mest
ugjestmilde terreng som finst. Dei
viser veg og blir førebilete for
mange.

Det er ei stund sidan Orheim levde
og reiste på talarferder. Internett
og tv har på mange måtar fylt plas
sen hans. I kveld er det SoFt sin tur

til å hugse Matias og Marie
Orheim, og forhåpentlegvis å gje
dykk opplevingar de ikkje har hatt
før.

Til slutt ei stor takk til alle kyrkje
lege fellesråd i Sogn og Fjordane
som berre har vist velvilje og entu
siasme når vi har spurt om å få
bruke kyrkjene i fylket som teater
salar.

Velkomen til kyrkja - velkomen i
teatret!

Terje Lyngstad
teatersjef

Nasjonalbiblioteket
Depotbiblioteket

MANUS
- FIKSJON OG FAKTA
Då Norvald Tveit og eg fekk opp
gåva å skrive eit stykke om Matias
Orheim, visste eg lite elter ingen
ting om mannen. Men det gjorde
svært mange andre. Det er ikkje
berre Norvald som har opplevd for
kynningane hans, syner det seg.
Mytane om Orheim er såleis
levande. Som forfattarar ønskte vi
å vere tru mot ein type fakta og for
stå tida han levde i. Per Janke Jør
gensen kom tidleg inn i prosessen
som skulle leie fram til eit musikk
teater tufta på salmar.

Vi gjekk i gang med å Lese noko av
det som fanst om Orheim. Det var
overveldande både i munnleg og
skriftleg form. Ut frå skildringane
steig kona hans Marie fram. Bio
grafane hadde ikkje via mange ord
til henne, men ho var der likevel.
Dess meir vi ikkje Las om henne
dess tydelegare steig ho fram.
Orheim bringa gudskjærleiken til
jorda og inn i jorda, so og seie, og
det var han så visst ikkje åleine om:
Det er i dette levande, praktiske og
kvardagskristne perspektivet at
Marie veks fram som en del av det
heile: Kristen er noko vi gjer, ikkje
berre noko vi er.

Bodskapen til forkynnaren Orheim
er gjennomsyra av glede og kjær
leik. Den kjærleiken som Gud,
gjennom Jesus, omsluttar men
neske med, er det som vi men
neske skal gi vidare. Vi har spurt
oss om korleis dei to. Marie og
Matias. i ord og handling, fann
denne «samklang mellom liv og
læra». Livet baud ofte på motgang.
Omstenda baud på mørkesyn, både
bokstaveleg og åndeleg. Spørsmå
let har mange moglege svar og kal
lar på vår diktarevne og trong til å
undersøkje. Dette stykket blei til
både bak skrivebordet og i prøve
rommet. Eg vil takke ensemblet,
med Linda Øvrebø og Frode Ras
mussen i dei leiande rollane, for
deira medskaping.

Mette Brantzeg,
regissør og dramatikar

Norvald Tveit opplevde som liten gut
Orheim sin glasmusikk på skule
huset i Leirvik.

Kva kjenneteikna denne spesielle
forkynnaren, Norvald?
- Orheim greidde å vri sitt handicap
til noko positivt. Han var først og
fremst ein gåverik talar. Det var hans
største styrke. Men så toppa han
dette med å spele på glas i blinda.
Det gjorde han på ein måte «tabloid»
i si tid. Han skilde seg ut slik ingen
andre kunne.

Var han ein stor musikant?
- Eg trur han var større som både
talar og komponist. Som utøvande
musikar var hans største talent å
skilje seg ut. Han tok med seg fela
inn i bedehuset. Han utøvde dette
mirakuløse glasspelet på vinglas i
eit utprega fråhaldsmiljø. Felespelet
i bedehusa gjorde han omstridd. Vart
han nekta å ta med fela inn i huset,
så fann han seg andre lokale. Men
det var fyrst og fremst glasspelet
hans i blinda som fekk han til å fram
stå som eit mysterium. Det fekk
kjerringane til å himle med augo.
Han brukte fele og glas i Guds
teneste, og på denne måten vann
han respekt.

Kva slags forkynnar var Orheim?
- Han var ein sterk talar som var
trygg i si tru og sin opptreden. Han

tok på mange matar opp arven etter
Hans Nilsen Hauge. Etter Hauge sin
død vart mange bedehusmiljø prega
av svovelpredikantar som skremde
med helvete. Orheim braut med
denne svarte pietismen. Han var ein
mild forkynnar som la vekt på Guds
kjærleik, og at alle hadde ei plikt til å
ta dei praktiske nyvinningane i bruk
for å skaffe eit betre materielt liv for
seg og sine. Han brukte praktiske
bilete i forkynninga si og siterte også
verdsleg litteratur i talane sine. Han
var ikkje ein bibelsprengd og pietis
tisk predikant som forskansa seg i
bedehusa. Salmen «Kvardagskris
ten vil eg vera» samanfattar Orheim
sitt evangelium.

Andre kjenneteikn med denne
spesielle mannen?
-Han var fyrst og fremst ustoppeleg,
og han hadde ei ekstrem evne til å
gjennomføre det han hadde sett
seg. Arbeidet for å realisere misjons
båten «Brand» er eit døme på dette.
Han var ein praktisk mann, og den
største kjærleiken hans låg i det
kristelege ungdomsarbeidet. Han
var ein moderne og framtidsretta
mann. Han visste kva som måtte til
for å skilje seg ut. Glasmusikken var
hans viktigaste ikon for å skape seg
eit «moderne image», slik at dei
framifrå tale-gåvene hans kunne
røre fleire med bodskapen «Eg har ei
teneste stor for Gud».



•ir m

T .

 

T \P 1rA» T\S Æfi? . ft d iIT .,



11

«Det var ei slags høgtid berre å sjå
han ... Han tala som ingen annan vi
hadde høyrt ... Orda steig og fall i
mjuke rytmiske klangar ... Sanne
leg song han ikkje også. Det var så
visst ingen dommedags-skremsler
på bedehuset den kvelden, berre
Lyse, lovande ord:

Kor mykje stort, kor mykje gildt,
Kor mykje herlegdom...»

Slik skildrar lyrikaren Åse Marie
Nesse sitt første møte med Matias
Orheim. Sjølv fekk eg aldri møte
han, eg var berre fem år då han og
kona, Marie, døydde med berre få
timars mellomrom. Men eg høyrde
mykje om han medan eg vaks opp,
om korleis han vart omvend til Gud
før han var 16 år. om dei vakre sal
mane og åndelege songane han
skreiv og om hans evne til å trylle
fram vakre tonar frå både fele og
glas. Eg skjøna tidleg at det var
noko særskilt med denne mannen.

Matias Orheim vart blind, men ga
lys til mange. Han makta å føre den
rike arven frå ein brei, vestnorsk
folkekultur saman med straumen
frå vekkinga. Det var ikkje alle som
hadde det same vidsynet. Til dømes
var det ikkje så reint få som meinte
at fela høvde dårleg i åndeleg
samanheng. Men Orheim såg
desse tinga klårare. Slik eg forstår

det, bygde han ned spenningane
mellom kyrkja og den folkelege
kulturen. Vi hadde trengt fleire som
han.

For meg er det ein song av Orheim
som eg har høyrt heilt sidan eg var
liten, og det er nett denne songen
som Ase Marie Nesse nemner
ovanfor. Omkvedet går slik:

Fryd, ja ungdomsfryd vår Frelsar
no oss byd,
Vi derfor kjem som dogg i glans
kring Kristi kross i krans.
Og bøygd for Herren syng eg her i
frelsens stråleskrud:
Det venaste syn som eg får sjå,
er unge på kne for Gud.

Kring Kristi kross i krans .... Desse
orda har festa seg i sinnet. Dei har
ein klang som ikkje slepp. Dei gjev
vidare eit syn av unge menneske
samla rundt krossen. Dette var det
han brann for aller mest, den
blinde visjonæren frå Nordfjord.

Eg gratulerer Sogn og Fjordane
teater med oppsetjinga, og vonar at
mange får høve til å sjå stykket!

Halvor Nordhaug
Biskop i Bjørgvin

Sl føfisj

Tys 6. April kli 930 Brekke kyrkje
øm m

Tors 8. april kl 1800 Solund kyrkje

Q. Laur 10. april kl 1800 Dale kyrkje i Fjaler

Tys 13. april kl 1930 Dale kyrkje i Luster

Tors 15. april kl 1930 Vik kyrkje

OJLaur 17. april kl 1800 Høyanger kyrkje

i
Tys 20. april kl 1930 Frøyen kyrkje
i sia E

Tors 22. april kl 1930 Selje kyrkje
m

Laur 24. april kl 1800 Nedstryn kyrkje

mi
Tys 27. april kl 1930 Vevring kyrkje

Ita m,

Fre 30. april kl 1930 Askvoll kyrkje

